
La segretaria 

 

La vita piccina, dü fianc da... (censura) 

dü occ'da faina, "na bèla andadura. 

La vegna in uffisi, la 's mëtta scussäl, 

la tösa 'l caffé e po via sö pro ill scäl... 

 

Ghe bèle che pronta la posta in arriv, 

ghe bèle che in macchina ill lettar da scriv. 

La vera 'l so libar par fä 'l prutucoll, 

ma voin l' interrompa: — vuriss Porto Toll! — 

 

Da bass ill la ciaman: — ghe dü furaster,  

i vegnan da Ruma, i sercan l' insgner! — 

- Fusina, 'm la dala? — (ienn anca nuius) 

 ma le 'n ghe pericul cla cambia la vus. 

 

L' e in gamba l' e svelta, l' e tüta premüra: 

sperum cl' an sa mäla, sperum ca la düra.  

Un giuran la siura la 's seinta un dulur, 

cun giusta premüra la ciama 'l duttur. 

 

Lül vegna 'd vuläda, "l la sbàta in sal lett, 

al fa dill dumand ca ien anca indiscret, 

al guarda i palmon sa ien san, sa ienn buls, 

 al guarda la leingua, al tasta anca 'l puls, 

 

al surcia, alla pälpa in sal stumag e a bas 

 e dopa 'l cunclüda: - le un mäl da ... ragass! — 

— Adèss la vedrà che par sett o ott mes  

la mëttrà so pansa, la carsirà 'd pes, 

 

cla mangia, cla beva, cla 's tira no indré  

che urmäi a l' e fàta, gal garantiss me.  

Ghe mia 'd pericul, ienn tütt ad chi mäi, 

chi düran növ mes e is risolvan cun sgäi. 

 

Ien roob ca sücceda a chi tösa mari, 

chi pärtan in dü e po i rivan in tri. —  



Adess in uffisi ienn tütt là cun 'l mus, 

a manca i occ, ciär ca mandäva la lüs: 

 

al sona 'l telefun, al sona anca fort, 

ma 'l pär 'na campana ca sona da mort. 

Adess cla vuseina 'c pariva un viulein  

pr' un pess I' an ghe pö, ghe dill vus, ma da grein. 

 

 

Adessa l' e inütil guardä sö pr' ill scal, 

l' an vegna pö zu la biundeina in scussäl, 

la bèla pianteina l' ha vert i so büt, 

l' ha datt i so fiur, la 's prepära a dä i frütt.  

 


